Republika e Kosovés
Republika Kosova — Republic of Kosovo
Késhilli Prokurorial i Kosovés -Tuzilac¢ki Savet Kosova — Kosovo Prosecutorial Council

Késhilli Prokurorial i Kosovés, né bazé té nenit 7, paragrafit 1, nénparagrafit 1.31 té Ligjit nr.
06/L-056 pér Késhillin Prokurorial t& Kosovés, nenit 2, paragrafit 3 dhe nenit 52, paragrafit 19 té
Ligjit nr. 08/L-197 pér Zyrtarét Publiké, né takimin e mbajtur me datén miraton:

RREGULLORE NR. _ /2024 PER
VLERESIMIN E REZULTATEVE TE PUNES SE STAFIT ADMINISTRATIV

Neni 1
Qéllimi

Kjo rregullore pércakton kriteret dhe procedurat pér vlerésimin e rezultateve né puné té
stafit administrativ né sistemin prokurorial t& Republikés sé¢ Kosovés.

Neni 2
Fushéveprimi

Dispozitat e késaj rregulloreje zbatohen ndaj té gjithé stafit administrativ té sistemit
prokurorial t& Republikés sé Kosovés.

Neni 3
Pérkufizimet dhe shkurtesat

Shprehjet e pérdorura né kété rregullore kané kété kuptim:

1. Vlerésimi i performancés - nénkupton procesin e vlerésimit té realizimit té
objektivave té punés pér té gjithé stafin administrativ dhe vlerésimin e aftésive té
tyre, me géllim té arritjes sé objektivave.

2. Aftési dhe shkathtési profesionale - nénkupton realizimin e punéve me cilési

dhe brenda afateve té pércaktuara, duke respektuar etikén né puné, duke treguar

interesim pér pérmbushjen e detyrave té punés.

I vlerésuari - zyrtari i cili i nénshtrohet vlerésimit té rezultateve né puné.

4. Vlerésuesi - udhéheqésii drejtpérdrejté i stafit administrativ, i cili bén vlerésimin
e rezultateve té punés.

5. Periudha e vlerésuar - nénkupton periudhén pér té cilén vlerésohen rezultatet e
punés sé stafit administrativ dhe pérfshin periudhén nga 1 janari deri mé 31
dhjetor.

6. Periudha e vlerésimit - nénkupton periudhén pérgjaté té cilés kryhet procedura
e vlerésimit té rezultateve né puné dhe zgjat nga 1-31 dhjetor té vitit té vlerésuar.

7. Staf administrativ - té punésuarit né administratén e sistemit prokurorial té
Republikés sé Kosovés.

8. Sistemi prokurorial - pérfshiné Késhillin Prokurorial dhe Prokurorin e Shtetit.

9. NJBNJ - Njésia e Burimeve Njerézore.

Neni 4
Baza pér vlerésimin e rezultateve né puné

1. Vlerésimi i rezultateve né puné bazohet né:

1.1. realizimin e objektivave, té pércaktuara né planin vjetor individual, pérmbushjen e
detyrave té punés né pérputhje me pérshkrimin pérkatés té punés, objektivat e njésisé
dhe sistemit prokurorial, si dhe kryerjen e detyrave té tjera té caktuara nga udhéheqési i
drejtpérdrejté dhe

1.2 aftésité profesionale dhe aftésité personale, té shfaqura nga stafi administrativ gjaté
ushtrimit té detyrés.

Neni 5
Vlerésimi né bazé té objektivave té punés

1. Objektivatjané prioritetet e punés sé stafit administrativ dhe pérfshijné aktivitetet
gé duhet realizuar deri né fund té periudhés sé vlerésuar.

2. Pércaktimi i objektivave nga udhéheqési i drejtpérdrejté me shkrim, né muajin
janar té ¢do viti, sé bashku me planin e punés pér arritjen e kétyre objektivave.

3. Plani i punés mund té rishikohet nga udhéheqési i drejtpérdrejté dhe né
bashképunim me stafin administrativ.

4. Vlerésimi i arritjes sé objektivave nga stafi administrativ béhet né bazé té planit
vjetor té punés (i hartuar né pajtim me prioritetet e pércaktuara nga sistemi
prokurorial, pérkatésisht nga njésia organizative ku bén pjesé stafi administrativ)
dhe pérshkrimit té detyrave té punés sé tij.

Neni 6
Vlerésimi né bazé té aftésive té stafit administrativ

1.Aftésité e stafit administrativ pérfshijné aftésité profesionale dhe aftésité personale té
treguara gjaté realizimit té detyrave dhe ushtrimit té pérgjegjésive né puné.

2. Vlerésimi i aftésive té stafit administrativ bazohet né:

2.1. Aftésité profesionale menaxhuese, qé pérfshijné aftésité pér:
2.1.1. planifikim dhe organizim;

2.1.2. vendimmarrje;

2.1.3. motivim (zhvillim) dhe trajtim té paanshém té stafit.

2.2. Aftésité dhe shkathtésité personale, qé pérfshijné:
2.2.1. njohurité profesionale dhe teknike;
2.2.2. iniciativa dhe kreativiteti;



2.2.3. puna né grup;
2.2.4. aftési komunikuese dhe pérfagésuese dhe
2.2.5. efektiviteti né puné.

Neni 7
Kufizimet né nivelet e vlerésimit

1. Pér ¢do kategori funksionale (duke pérjashtuar nivelin drejtues) té stafit administrativ
né sistemin prokurorial, vlerésimi nuk mund té kalojé limitet si mé poshté, né nivel
njésie:

1.1. jo mé shumé se 15 % e vlerésuar “arritje e jashtézakonshme”;

1.2. jo mé shumé se 15% e vlerésuar “tejkalon pritshmérité” dhe

1.3. jo mé shumé se 20% e vlerésuar “arrin pritshmeérité”.

Neni 8
Procedura e vlerésimit té rezultateve né puné

1. Procedura e vlerésimit té rezultateve né puné zhvillohet me plotésimin e
formularit té vlerésimit, me zhvillimin e intervistés sé¢ vlerésimit dhe me
konfirmimin e rezultatit té vlerésimit.

2. Vlerésimi i rezultateve né puné béhet pér periudhén kohore nga 1 janari deri mé
31 dhjetor pér vitin paraprak gqé pérfshiné realizimin e objektivave, aftésive
profesionale, shkathtésité dhe aftésité personale té stafit administrative, né bazé
té njé procesi, qé pérfshin:

21. takimin pér diskutimin e realizimit té objektivave dhe rezultateve té
arritura;

2.2.  vlerésimin (notimin) e objektivave, aftésive profesionale dhe shkathtésive
dhe aftésive personale;

23. konfirmimin e vlerésimit nga i vlerésuari.

Neni 9
Takim pér diskutimin e realizimit té objektivave dhe rezultateve té arritura

1. Vlerésuesi njofton té paktén tri (3) dité pune pérpara té vlerésuarin pér datén, orén,
vendin e takimit dhe ia dérgon formularin e vlerésimit, té plotésuar nga ai.

2. Gjaté takimit, i vlerésuari ka té drejté té paragesé mospajtimin e tij pér vlerésimin e
objektivave apo aftésive dhe té argumentojé mospajtimin eventual té tij.

3. Vlerésuesi mund té marré né konsideraté argumentet e té vlerésuarit dhe té ndryshojé
vlerésimet e kryera.

4. Né rast se palét pajtohen pér vlerésimin, nénshkruajné formularin, i cili dérgohet né
NJBNJ.

Neni 10



Notat e vlerésimit té performancés

1. Vlerésimi pér realizimin e objektivave t&é punés pérbén 60% té rezultatit final té
vlerésimit, ndérsa vlerésimi i aftésive té stafit administrativ 40% té rezultatit final té
vlerésimit.

2. Objektivat dhe aftésité vlerésohen me nota nga 1 deri né 5. Rezultati final i vlerésimit
llogaritet sipas mesatares sé fituar dhe pasqyrohet si vijon:

2.1. Nga 1 deri mé pak sesa 1.5 nénkupton “e papranueshme”;

2.2. Nga 1.5 deri mé pak sesa 2.5 nénkupton “ka nevojé pér pérmirésim”;
2.3. Nga 2.5 deri mé pak sesa 3.5 nénkupton “arrin pritshmérité”;

2.4. Nga 3.5 deri mé pak sesa 4.5 nénkupton “tejkalon pritshmérite”;

2.5. Nga 4.5 deri né 5 nénkupton “arritje té jashtézakonshme”.

3. Kuptimi i notave si né paragrafin 1 té kétij neni éshté si né vijim:

3.1.

3.2

3.3.

34.

3.5.

“arritje e jashtézakonshme” - vlerésohet stafi administrativ, i cili jo vetém qé
ka realizuar té gjitha objektivat e punés, por ka treguar gjithashtu aftési té
punés qgé tejkalojné té gjitha pritjet. Gjithashtu, stafi administrative ka
kontribuar né masé té madhe né realizimin e objektivave té sistemit
prokurorial dhe né pérformancén e pérgjithshme té njésisé pérkatése;
“tejkalon pritshmérité” - vlerésohet stafi administrativ, i cili jo vetém qé ka
realizuar té gjitha objektivat e punés, por ka treguar gjithashtu aftési t& punés
qé tejkalojné pritjet dhe ka kontribuar né realizimin e objektivave dhe
pérformancén e pérgjithshme té njésisé pérkatése;

“arrin pritshmérité”- vlerésohet stafi administrativ, i cili ka realizuar té gjitha
objektivat e punés dhe ka treguar aftési té pritshme té punés sé njésisé
pérkatése;

“ka nevojé pér pérmirésim” - vlerésohet stafi administrativ, i cili ka realizuar
vetém disa nga objektivat e punés dhe ka treguar aftési nén pritjet. Kontributi
i tij nuk ka ndikuar ose ka ndikuar vetém pjesérisht né realizimin e objektivave
dhe pérformancén e pérgjithshme té njésisé pérkatése dhe

“e papranueshme” - vlerésohet stafi administrativ, qé nuk e ka realizuar
shumicén e objektivave (shumicén e aktiviteteve) dhe ka treguar aftési dhe
cilési personale nén pritshmériné. Kontributi i tyre ka ndikuar né mosarritjen
e objektivave dhe pérformancén e pérgjithshme té njésisé pérkatése.

Neni 11
Vlerésimi i progresit té arritur gjaté periudhés sé vlerésimit

Udhéheqgési, sé paku njé heré gjaté periudhés vlerésuese dhe/ose, sa heré qé vleréson té
nevojshme, zhvillon takime me stafin administrativ pér té rishikuar progresin e béré né
arritjen e objektivave té pércaktuara, sjelljet profesionale dhe dhénien e sugjerimeve pér
pérmirésime té nevojshme.

Neni 12



Plotésimi i formularit té vlerésimit

1. Formulari i vlerésimit té rezultateve né puné plotésohet nga vlerésuesi,
mbéshtetur né té dhénat e mbledhura gjaté periudhés sé vlerésuar lidhur me
arritjen e objektivave dhe aftésive té té vlerésuarit.

2. Pér ¢do objektiv apo aftési té stafit administrativ, té vlerésuar me notat 1 dhe 5,
vlerésuesi duhet té arsyetojé dhe argumentojé vendimin e tij, pérmes plotésimit
té pjesés sé komenteve né formularin e vlerésimit.

Neni 13
Rastet e vecanta pér vlerésimin e performancés

1. Vlerésimi i rezultateve né puné té stafit administrativ mund té realizohet edhe jashté
periudhés sé vlerésimit, né rast té: doréhegjes, transferimit, pezullimit, shkarkimit apo
pérfundimit t& marrédhénies sé punés.

2. Stafi administrativ, té cilit i éshté konfirmuar pozita e punés né sistemin prokurorial,
pas kalimit t& punés provuese, vlerésohet pér pjesén e mbetur té vitit kalendarik né
pajtim me dispozitat e késaj rregulloreje dhe duke marré parasysh edhe vlerésimin e
punés provuese.

3. Nése vlerésuesi jep doréhegje, transferohet, avancohet apo arrin moshén e
pensionimit, ai éshté i detyruar gqé ta b&jé vlerésimin e vartésve té tij jashté periudhés sé
vlerésimit, ndérsa vlerésimin pér periudhén e mbetur deri né fund té vitit, e bén
vlerésuesi pasues.

Neni 14
Identifikimi i nevojave pér trajnim

1. Vlerésuesi, duke u mbéshtetur né aftésité e treguara té stafit administrativ dhe né
vlerésimin pér té njéjtat, paraqet vérejtjet e tij pér nevojén e ngritjes sé aftésive té stafit
administrativ, duke specifikuar fushat ku ka nevojé pér pérmirésim né formularin
individual té trajnimit.

2. Né rast se stafi administrativ pas periudhés sé vlerésimit éshté vlerésuar me nivelet
“ka nevojé pér pérmirésim” dhe “e papranueshme”, udhéheqési i drejtpérdrejté, né
bashképunim me NJBN]J-ng, miraton njé listé té moduleve té detyrueshme té trajnimit,
qé stafi administrativ duhet t'i ndjekeé vitin qé vjen.

3.NJBN]J-ja mbledh té gjitha té dhénat pér nevojat pér trajnim té stafit administrativ té
sistemit prokurorial.

Neni 15



Roli i NJBNJ-s&

1. NJBNJ-ja ofron mbéshtetje profesionale, teknike dhe administrative pér procesin e
vlerésimit té rezultateve té punés.

2. NJBN]J-ja dérgon formularin e vlerésimit tek i vlerésuari s¢ paku pesémbédhjeté (15)
dité para fillimit té periudhés sé vlerésimit.

3.Pas zhvillimit té procedurés sé vlerésimit, NJBN]J-ja harton raportin pérmbledhés pér
rezultatet e vlerésimit té stafit administrativ né sistemit prokurorial dhe ia kalon Drejtorit
té Pérgjithshém té SKPK-sé mé sé largu deri mé 30 janar té vitit kalendarik pasues.

Neni 16
E drejta né ankesé

1. Né qofté se i vlerésuari éshté i pakénaqur me vlerésimin e tij, ai brenda pesé (5) ditéve
té punés ka té drejté té paraqesé kérkesén pér rishqyrtimin e vlerésimit tek Drejtori i
Pérgjithshém i SKPK-sé.

2. Neése Drejtori i Pérgjithshém i SKPK-sé vleréson se kérkesa éshté e bazuar, té njéjtén
e kthen tek vlerésuesi qé té béhet edhe njéheré vlerésimi.

3. Nése Drejtori i Pérgjithshém i SKPK-sé vleréson se kérkesa éshté e pabazuar, e
vérteton vlerésimin e realizuar nga udhéheqési dhe e kthen tek ai, né ményré qé té
dérgohet né NJBNJ.

4. Ivlerésuariipakénaqur me vendim e Drejtorit té Pérgjithshém té SKPK-sé lidhur me
kérkesén e paraqitur ka té drejté né ankesé né Késhillin e Pavarur Mbikéqyrés té
Shérbimit Civil né afat prej 30 ditésh.

Neni 17
Formularét

Formulari pér vlerésimin e rezultateve té punés sé stafit administrativ (Formulari 1) dhe
formulari individual i trajnimit (Formulari 2) jané pjesé pérbérése e késaj rregulloreje.

Neni 18
Dispozitat kalimtare

Para hyrjes né fuqi té késaj rregulloreje, stafi administrativ, i vlerésuar me nivelin
shkélqyeshém, ka té njéjtin kuptim me vlerésimin “arritje e jashtézakonshme”.

Neni 19
Hyrja né fuqi

Kjo rregullore hyn né fuqi ditén e miratimit nga Késhilli Prokurorial i Kosovés.



Ardian Hajdaraj
Prishting, mé 2024

Kryesues i Késhillit Prokurorial té Kosovés



